
[ ᭑᭙ 19B]

᭑᭙᭞

ᬓᬸᬲᬸᬫ᭞ᬧᬡ᭄ᬥᬶᬢᬦᬾᬫᬗᬚᭂᬗᬶᬦ᭄᭞ᬫᬸᬗ᭄ᬕᬄᬫ᭄ᬯᬾᬤ᭞ᬗᬃᬘ᭄ᬘᬡᬗᬋᬧᬶᬦ᭄ᬳᭀᬫ᭟᭐᭟ᬳᭀᬫᬦᬾᬫᬗᬶᬮᬗᬶᬮᬩ᭄᭞ᬲᬂᬧ᭄ᬭᬪᬸᬦᬫ᭄ᬧᭂᬓᬶᬦ᭄ᬭᬭᬶᬲ᭄᭞ᬫᬫᬸᬮᬂᬧᬢᭂᬮᬳᬦ᭄᭞ᬲᬂᬋᬱᬶᬗᬲ᭄ᬣ

ᬯᬲᬫᬶ᭞ᬫᬗᬸᬜ᭄ᬘᬭᬂᬰᬶᬯᬵᬕ᭄ᬦᬶ᭞ᬤᬸᬫᬶᬮᬄᬲᬪᬦᬾ ᬫ᭄ᬭᬸᬩ᭄᭞ᬧᬶᬭᬾᬄᬯᬾᬤᬦᬾᬧᬫᬸᬦ᭄ᬢᬢ᭄᭞ᬘᬢᬸᬃᬯᬾᬤᬦᬾ ᬜᭂᬮᬕᬶᬦ᭄᭞ᬲᬧᬸᬧᬸᬢ᭞ᬲᬧ᭄ᬭᬢᬾᬓᬦᬶᬂᬧᬗᬲ᭄ᬢᬯ᭟᭐

᭟ᬧᬸᬧᬸᬢ᭄ᬫᬗᬋᬧᬶᬦ᭄ᬳᭀᬫ᭞ᬢᬶᬦᬶᬃᬣᬦ᭄ᬳᬶᬤᬲᬗᬚᬶ᭞ᬧᬸᬧᬸᬢ᭄ᬲᬂᬧ᭄ᬭᬪᬸᬫᬢᬶᬃᬣ᭞ᬓᬢᬸᬭᬦ᭄ᬧᬹᬡ᭄ᬬᬲᬂᬋᬱᬶ᭞ᬗ᭄ᬭᬶᬬᭂᬂᬫᬯᬾᬤᬲᬫᬶ᭞ᬮ᭄ᬯᬶᬃᬩ᭄ᬭᬫᬭᬗᬶᬲᭂᬧ᭄ᬲᬦ᭄ᬢᬸᬦ᭄᭞ᬧᬸᬧᬸᬢ᭄ᬘᬭᬦᬶᬂᬧᬹ

ᬡ᭄ᬬ᭞ᬲᬂᬋᬱᬶᬫ᭄ᬭᬮᬷᬡᬲᬫᬶ᭞ᬳᬯᬸᬦ᭄ᬯᬾᬤ᭞ᬫᬜᬸᬢ᭄ᬭᬶᬂᬕᬸᬦᬸᬂᬳᬶᬫᬮᬬ᭟᭐᭟ᬲᬫ᭄ᬧᬸᬦ᭄ᬧᬸᬧᬸᬢ᭄ᬳᬶᬓᬂᬓᬃᬬ᭄ᬬ᭞ᬲᬂᬧ᭄ᬭᬪᬸᬫᬦ᭄ᬢᬸᬓ᭄ᬓᬧᬸᬭᬶ᭞ᬲᬂᬥᬃᬫ᭄ᬫᬬᬸᬤ᭄ᬥᬫᬧᬫᬶᬢ᭄ᬩᬸᬤᬮ᭄᭞ᬢᬦ᭄ᬓᭀᬘᬧ

[ ᭒᭐ 20A]

ᬦ᭄ᬭᬶᬂᬫᬃᬕ᭄ᬕᬶ᭞ᬭᬯᬸᬄᬭᬶᬂᬤᬺᬱ᭄ᬞᬚᬸᬢᬶ᭞ᬮᬶᬬᬂᬫᬦᬳᬾᬓᬮᬗ᭄ᬓᬸᬂ᭞ᬧᭀᬮᬶᬄᬗᬶᬭᬶᬂᬰ᭄ᬭᬷᬦᬭᬾᬦ᭄ᬤ᭄ᬭ᭞ᬗᬯᬗᬸᬦ᭄ᬬᬚ᭄ᬜᬫᬓᬶᬃᬢ᭄ᬢᬶ᭞ᬤᬤᬶᬳᬦᬹᬢ᭄᭞ᬓᭂᬦᭂᬳᬾᬫᬗ᭄ᬯᬗᬸᬦ᭄ᬬᬚ᭄ᬜ᭟᭐᭟ᬳᬦ᭄ᬤᬦ᭄ᬓᭀᬘ

ᬧᬦᬭᬶᬂᬲ᭄ᬯᬃᬕ᭄ᬕᬦ᭄᭞ᬳᬶᬤᬲᬂᬳ᭄ᬬᬂᬰᬶᬯᬫᬗ᭄ᬓᬶᬦ᭄᭞ᬳᬾᬯᭂᬄᬧᬓᬬᬸᬦᬦ᭄ᬳᬶᬤ᭞ᬩᬦ᭄ᬯᬶᬱ᭄ᬡᬸᬮᭀᬓᬦᬾᬲᭂᬧᬶ᭞ᬪᬝᬵᬭᬯᬶᬱ᭄ᬡᬸᬜ᭄ᬭᭀᬯᬤᬶ᭞ᬭᬶᬗᬬᭀᬥ᭄ᬬᬜᭂᬦᭂᬂᬭᬢᬸ᭞ᬪᬝᬵᬭᬰᬶᬯᬗ

ᬦ᭄ᬤᬶᬓ᭞ᬭᬶᬂᬪᬕᬯᬵᬦ᭄ᬧᬰᬸᬧᬢᬶ᭞ᬓᭂᬫᬤᬾᬯ᭞ᬢᬸᬳᬸᬦ᭄ᬓᬅᬬᭀᬥ᭄ᬬᬧᬸᬭ᭟᭐᭟ᬪᬕᬯᬵᬦ᭄ᬦᬭᬤᬮᬸᬗ᭄ᬳ᭞ᬓᬅᬬᭀᬥ᭄ᬬᬫᬗ᭄ᬓᬶᬦ᭄᭞ᬲᬂᬧ᭄ᬭᬪᬸᬘᬡ᭄ᬥᬶᬓᬸᬲᬸᬫ᭞ᬲᬶᬦᬾᬪᬭᬶᬂᬧᬜ᭄ᬘᬦᬶ

ᬣᬶ᭞ᬧᭂᬧᭂᬓ᭄ᬲᬂᬯᬶᬓᬸᬦᬗ᭄ᬓᬶᬮ᭄᭞ᬲᬂᬧ᭄ᬭᬪᬸᬓᬕ᭄ᬬᬢ᭄ᬫᬦ᭄ᬤᬸᬮᬸ᭞ᬪᬕᬯᬵᬦ᭄ᬦᬭᬤᬧ᭄ᬭᬵᬧ᭄ᬢ᭞ᬳᬶᬓᬸᬢᬸᬲ᭄ᬤᬾᬭᬲᬗᬚᬶ᭞ᬳᬶᬗ᭄ᬕᬶᬄᬧ᭄ᬭᬡ᭄ᬥ᭞ᬤᬸᬭᬸᬲ᭄ᬫᬸᬗ᭄ᬕᬸᬳᬶᬂᬲᬶᬗ᭄ᬳᬲᬦ᭟᭐᭟ᬪᬕ

